
Қазақстан Республикасының Бірінші Президенті күніне арналған «Сейфуллин оқулары – 9: жоғарғы
білім және ғылым дамуындағы жаңа бағыт» атты Республикалық ғылыми-теориялық конференция
материалдары = Материалы Республиканской научно- теоретической конференции «Сейфуллинские
чтения – 9: новый вектор развития высшего образования и науки» посвященная дню Первого
Президента Республики Казахстан. – 2013. – Т.1, ч.1 – Б. 260-261

АҚМОЛА ОБЛЫСЫ, АҚКӨЛ АУДАНЫ НОВОРЫБИНКА
ЖШС-ДЕ АУЫЛ ШАРУАШЫЛЫҒЫ ҚОЛДАНЫСЫНДАҒЫ ОҢТҮСТІК

ҚАРА ТОПЫРАҚТАРЫНЫҢ ҚАСИЕТТЕРІНІҢ ӨЗГЕРУІ

Кенжегулова С.О.,Шериязданова А.Р.

Егіншіліктің қарқындылығы көбейген сайын топыраққа антропогендік
ықпалы да жоғарлайды. Ауыл шаруашылығы қолданысындағы топырақтардың
топырақ түзілу үрдісінің бағыты мен сипаты өзгеріп, яғни топырақтың
қасиеттеріне (морфологиялық белгілері, физикалық, физико-химиялық) және
оның ең негізгі қасиеті құнарлығына әсер етеді.

Көптеген ғалымдар зерттеулерінде ауыл шаруашылық қолданысындағы
топырақтың қасиеттерінің өзгерістерге ұшырайтынын көрсеткен
[В.А.Кузнецова].

Жұмыстың мақсаты: Ақмола облысы Новорыбинка ЖШС-де ауыл
шаруашылығы қолданысындағы оңтүстік қара топырақтардың негізгі
қасиеттерінің өзгеріске ұшырауын зерттеу.

Зерттеу нысаны ретінде Ақмола облысы Новорыбинка ЖШС-де карбонатты
оңтүстік қара топырақтары, яғни бірінші топырақ кескіні - тың жерден
шаруашылық танаптарынан 120 м қашықтықта және келесі топырақ кескіндері
шаруашылықтың өндірістік танаптары (екінші жылдық ешкібұршақ №17 танабы)
және ауыспалы егіс танабы (сүрі танап-бидай-бидай-бидай №18 танабы) сүрі
танабынан кейінгі екінші бидай танабынан алынды.

Зерттелген нұсқаларда орташа қуатты карбонатты оңтүстік қара топырақ
типі тараған. Негізгі морфологиялық өзгерістер нұсқалар бойынша қарашірінді
қабатының қуатына байланысты, яғни тың топырақтың А+В1 қалыңдығы – 44 см,
басқа нұсқалармен салыстырғанда қуатты болуы адам әсерінің болмауы себепті.
НСІ-дан үстінгі қабаттардан бастап қайнайды, бірақ карбонаттар В2 және аналық
тау жынысында анық көрінген. Карбонаттар барлық нұсқаларда жоғары
мөлшерде. Тың оңтүстік қара топырақтың А1қабатында СО2- 5,53%, В1 – 8,29%,
тереңдеген сайын бұл көрсеткіш саны 9-10%-ға жетеді. Ешкібұршақ нұсқасының
үстінгі А1қабатында тың нұсқасына қарағанда  СО2-нің мөлшері аз 4,47%,В1 –
7,77%. Ең жоғарғы СО2 көрсеткіші сүрі танаптан кейінгі екінші бидайда, Ажыр
қабатында СО2- 5,79%, В1 – 8,71%, төменгі қабаттарда 11,45%-ға дейін көтерілген.

Зерттеулер нәтижесінде оңтүстік қара топырақтың гранулометриялық
құрамы тыңның үстінгі А1 және В1 қабаттарында ірі шаңы, тозаңы басым жеңіл
балшық, төменгі қабаттарда ауыр құмбалшықты. Ал көпжылдық шөптің
(ешкібұршақ) және сүрі танаптан кейінгі екінші бидайдың астындағы оңтүстік
қара топырақтардың сол қабаттарында гранулометриялық құрамы жеңілденген,
яғни ауыр құмбалшықты. Біздің ойымызша, ауыл шаруашылығы



қолданысындағы топырақтардың гранулометриялық құрамының жеңілдеуіне жел
эрозиясының әсері болуы мүмкін [В.П. Шаповалов].

Топырақтың алмаспалы сіңген катиондар мөлшері физикалық балшық
көрсеткішіне байланысты. Біздің зерттеулеріміз бойынша тың оңтүстік қара
топырақтың А1қабатында алмаспалы катиондар қосындысы 100 г. топырақта
27,16 мг-экв-ті, ал ешкібұршақ нұсқасында ол көрсеткіш 100 г. топырақта 26,78
мг-экв-ті құрайды. Төменгі қабаттарда оның мөлшері біртіндеп азаяды, аналық
тау жынысының сіңіру кешенінде Мg2+- 35-31% және Na+- 7%-ға молаяды. Сүрі
танаптан кейінгі екінші бидай нүсқасында сүрі танапқа қарағанда Афанасьевтың
айтуы бойынша өсімдік қалдықтарының аз мөлшерде түсіміне және
гидрологиялық құбылымына байланысты Ажыр қабатында алмаспалы катиондар
қосындысы 100 г. топырақта 24,54 мг-экв-тке азаяды, басым бөлігін Са2+ (90,5%)
және Мg2+ (9,0%) алады. Тың топырақ нұсқасындай төменгі қабаттарда Са2+

көлемі азайып, Мg2+, Na+ көлемі көбейеді.
М.И. Рубинштейн., В.И.Кирюшиннің зерттеулеріне сүйенетін болсақ, ауыл

шаруашылығы қолданысындағы оңтүстік қара топырақтардың 10-15 жылда
қарашірінді көрсеткіші 1%-ға дейін азайып кетуі мүмкін. Біздің мәліметтеріміз
бойынша қарашірінді мөлшері тың топырақ нұсқасының А1қабатында - 3,14%,
ешкібұршақ нұсқасында - 3,07%, ал ауыспалы егісте - 2,93% берілген, яғни
оңтүстік қара топырақта қарашіріндінің азаюы, өзгеруі оны тиімді пайдалануына
байланысты.


